
ҲАМКОРЛИККА ЧОРЛАЙМИЗ!

Қурилиш ва уй-жой коммунал 
хўжалиги вазири ўринбосари Жалол 
Aрашов: “Биз ҳар бир мурожаатчининг 
ўрнига, аввало, ўзимизни қўйишимиз, 
мавжуд муаммога холисона ва одилона 
ёндашмоғимиз керак. Қурилиш ва уй-
жой коммунал хўжалиги вазирлиги 
фаолиятида шаффофлик ва ошкоралик 
бирламчи масала. Мақсадимиз – халқ 
ишончи ва розилиги!”.

Тошкент шаҳри Мирзо Улуғбек туманининг Бўзариқ 
кўчасида истиқомат қилувчи фуқаро Н. Исаеванинг Қу-
рилиш ва уй-жой коммунал хўжалиги вазирлигига қилган 
мурожаатида ўзига тегишли хонадонга туташ қўшни бўл-
ган Мирзо Улуғбек туманидаги Салом кўчаси, 49-51-уй-
нинг ташқи тўсиқ сифатида қурилган девори баландлиги 
6,0 метрни ташкил қилиши, фуқаро Н. Исаева билан ке-
лишилмагани, лойиҳа ҳужжатлари туман қурилиш бўли-
ми (архитектор) томонидан тўлиқ ўрганилмаган ҳолда 
келишиб берилгани, деворнинг амалдаги баланд лиги на-
тижасида хонадоннинг орқа ҳовлиси ва хоналарига қуёш 
нури тушиши ва ҳаво айланиши чеклагани ҳамда тўсиқ 
деворнинг баландлигини 3 метрга тушириш кераклиги 
асосий масала сифатида қўйилган. 

Фуқаронинг мурожаатига асосан, ишчи гуруҳ маса-
лани жойида ўрганиб, тегишли хулосаларини ҳам тақдим 
қилган эди. Бироқ мурожаатчи берилган хулосалардан 
кўнгли тўлмай вазирлик раҳбарияти билан учрашиш мақ-
сади борлигини билдирди. Бу сафар масала қурилиш ва 
уй-жой коммунал хўжалиги вазири ўринбосари Жалол 
Aрашов, лойиҳа ташкилотларидан вакиллар, архитек-

тура ва қурилиш соҳаси мутахассислари ва мурожаатчи 
Н. Исаева иштирокида тегишли тартибда ўрганиб чиқил-
ди. Хусусан, мавжуд ҳолат бўйича фуқаронинг фикр- 
мулоҳазалари тингланди, масала қонун ҳужжатларига 
асосан муҳокама қилинди. 

Фуқаронинг мурожаати эшитилгач, вазир ўринбоса-
ри масала юзасидан ҳаққоний ва одилона хулосага кели-
шимиз учун ойдинлик киритилиши лозим бўлган айрим 
жиҳатлар мавжудлигини таъкидлади. Шу боис, тегишли 

соҳа мутахассислари иштирокида масалани чуқурлашти-
рилган тартибда қайта ўрганиб, қонуний ечимга келиш 
бўйича мутасаддиларга кўрсатма берилди. Шунингдек, 
учрашувда ишчи гуруҳ таркибига мурожаатчига тегишли 
уйнинг хоналарига қуёш нури тушиши ва ҳаво айлани-
шини ўрганиш мақсадида Санитария-эпидемиологик 
осойишталик ва жамоат саломатлиги қўмитаси мутахас-
сисларини ҳам жалб қилиб, инсоляция хулосаси қайта 
олиниши лозимлиги билдирилди.

Бошқарув ташкилотининиг инвес-
тиция маблағлари ҳисобидан замон 
талаб лари асосида барпо этилаётган 
икки қаватли бинода аҳоли қулайли-
гини таъминлаш мақсадида маиший 
хизмат кўрсатиш шохобчалари ташкил 
этилмоқда. Шунингдек, компания аҳо-
лига қўшимча сервис хизматларини 
кўпайтиришни режалаштирган. Шу би-
лан бирга, кўп қаватли уйлар атрофини 
ободонлаштириш ҳамда кўнгилочар боғ 
барпо этиш кўзда тутилган. 

Ҳозирги кунда 60 та уйга хизмат кўр-

сатувчи компания 7 та ўзини оқламаган 
ширкат ўрнида ташкил этилган. Шир-
катларнинг дебитор кредит қарздор-
лиги ҳам компанияга ўтказилган. Вазир 
ўринбосари қурилиш жараёнлари би-
лан танишиб, аҳолини қабул қилиш ва 
уларга хизмат кўрсатишда қулай шароит 
ташкил этиш лозимлигини таъкидлади. 
Шунингдек, қўшимча хизматлар кўла-
мини кенгайтиришга эътибор қаратиш 
кераклиги қайд этилди.

ҚУРИЛИШ ВА УЙ-ЖОЙ КОММУНАЛ ХЎЖАЛИГИ ВАЗИРЛИГИДА

“МАҚСАДИМИЗ – 
халқ ишончи ва розилиги!”

“Шаҳарсозлик ҳужжатлари экспер-
тизаси” ДУКнинг ҳудудий филиаллари-
дан экспертлар, лойиҳа институтлари 
вакиллари ва қатор соҳа мутахассисла-
ри таклиф этилган амалий семинарда 
қурилиш ва уй-жой коммунал хўжалиги 
вазири ўринбосари Жалол Aрашов ҳам 
иштирок этди.

Семинарда сўзга чиққан вазир ўрин-
босари томонидан ижтимоий ва уй-жой 
коммунал хизмат кўрсатиш соҳаларида 
ҳамда иқтисодиёт тармоқларида қайта 
тикланувчи энергия манбаларини кенг 
жорий этиш ишларини комплекс таш-
киллаштириш лозимлиги, бу борада би-
ринчи навбатда лойиҳа ташкилотлари 
ва экспертиза мутахассисларидан юқо-
ри малака ва профессионал ёндашув 
талаб этилиши таъкидланди. 

“All Solar” компаниясидан таклиф 
этилган мутахассис томонидан тинг-
ловчиларга мазкур йўналишга оид на-
зарий ва амалий тушунчалар берилди. 
Қайта тикланувчи энергия қурилмала-
рини ўрнатиш тартиби юзасидан фикр- 
мулоҳаза алмашилди. Белгиланган 
стандартлар асосида ишлаб чиқилган 

дастлабки йўриқнома батафсил тушун-
тирилди. 

Маълумот учун, Ўзбекистон Респуб-
ликаси Президентининг “2023 йилда 
қайта тикланувчи энергия манбала-
рини ва энергия тежовчи технология-
ларни жорий этишни жадаллаштириш 
чора-тадбирлари тўғрисида”ги қаро-
рининг ижросини сифатли таъминлаш 
юзасидан шу кунга қадар вилоятларда 
масъул идоралар вакилларидан иборат 
ишчи гуруҳлар тузилиб, ҳар бир ҳудуд-
га лойиҳачи ташкилоти бириктирилди. 
Рес публикадаги кўп квартирали уй-
ларга қуёш панелларини ўрнатувчи ва 
уларга хизмат кўрсатувчи 18 та компа-
ниялар билан ҳамкорлик йўлга қўйилди, 
янги қурилаётган 765 та кўп қаватли уй-
лар хатловдан ўтказилиб, уларнинг том 
қисмига қуёш панеллари ўрнатиш бў-
йича манзилли рўйхат шакллантирилди. 
Шунингдек, малакали мутахассислар ва 
етакчи лойиҳа ташкилотлар иштиро-
кида мамлакатимизда умумбелгилана-
диган стандартларни қўллаш юзасидан 
йўриқнома ишлаб чиқилиб, вазирлик 
расмий веб-сайтига жойлаштирилди.

Амалий семинар 
ташкил этилди

БСК учун янги бино 

Қурилиш ва уй-жой коммунал хўжалиги вазири ўринбосари 
Озода Жўраева пойтахтимизнинг Мирзо Улуғбек туманида 
бўлиб, “Сифат коммунал” бошқарув компаниясининг янги 
қурилаётган биноси билан танишди.

Вазирликда қайта тикланувчи энергия манбаларини 
жорий этиш масалаларига бағишланган амалий-семинар 
ташкил этилди. 

Давлатимиз раҳбарининг ташрифи 
буюк аллома Ҳаким ат-Термизий мақба-
раси зиёрати билан бошланди.

Аллоҳдан юртимизга тинчлик, 
хайр-барака тилаб дуо қилинди.

Уламолар билан бўлган суҳбатда 
илм-маърифат ривожига яратилаётган 
шароитлар ва диний эркинликлар ҳақи-
да сўз юритилди. Кейинги йилларда 
 мусулмонлар ибодатларини эмин-эр-
кин адо этишлари учун барча шароит-
лар муҳайё қилинди: янги масжидлар, 
мад расалар қурилди, илмий-маърифий 
мажмуалар барпо қилингани, ҳар йили 
минглаб юртдошларимиз Ҳаж ва Умра 
ибодатларини адо этиш бахтига мушар-
раф бўлишаётгани, эндиги асосий ва-
зифа бунинг аҳамияти ва маънавиятини 
халққа етказиш экани таъкидланди.

Энг аввало, имом-хатиблар ҳудуд-
ларга чиқиб, Ҳаким ва Имом Термизий-
лар, Имом Бухорий, Имом Мотуридий, 
Бурҳониддин Марғиноний, Абу Муин 
Насафий ва бошқа буюк алломалари-
миз меросини тизимли ва чуқур ўргани-
ши кераклиги қайд этилди. Бунинг учун 
алоҳида дастур ишлаб чиқиш таклифи 
билдирилди.

Термиз шаҳрида халқ депутатлари 
Сурхондарё вилояти кенгашининг нав-
батдан ташқари сессияси бўлиб ўтди.

Унда Ўзбекистон Республикаси 
Президенти Шавкат Мирзиёев иштирок 
этди.

Давлатимиз раҳбари сўзининг ав-
валида вилоят аҳлига чуқур ҳурматини 
билдириб, воҳа аҳли турли соҳа ва тар-
моқларда улкан натижаларга эришаёт-
ганини таъкидлади.

– Шундай гўзал баҳор кунларида, 
улуғ айёмлар арафасида сизлар би-
лан кўришиб турганимдан хурсандман. 
Бугун вилоятга ҳоким қўйиб, янги мар-
раларни белгилаб олишимиз керак. 
Мақсад – ислоҳотлар ижроси ва да-
ражасини ошириш, ниятларни баланд 
қўйиб, шунга муносиб ҳаракат қилиш, 
халқ ичига кириб бориб, уларни рози 
қилиш, – деди Президент.

Йиғилишда ҳудуд ривожининг бу-
гунги ҳолатига тўхталиб ўтилди. Охирги 
беш йилда вилоятда саноат, қишлоқ хў-
жалиги ва хизмат кўрсатиш соҳаларида 
15 мингдан зиёд корхона ишга тушган. 
Янги қурилган “Зарчоб-1” ва “Зарчоб-2” 
микро гидроэлектр станцияларида йи-
лига 201 миллион киловатт соат электр 
ишлаб чиқарилмоқда.

Шунингдек, 257 та мактаб қурилган 
ва реконструкция қилинган, боғчалар 
қамрови 18 фоиздан 62 фоизга етган. 
302 минг аҳоли илк бор марказлаш-
ган ичимлик суви билан таъминланган. 
1 минг километр халқаро ва 3 минг кило-
метр ички йўллар таъмирланган.

– Агар яна бир-икки йил қаттиқ 
ишлаб, халқимизга астойдил хизмат 
қилсак, Сурхондарёда жуда катта ри-
вожланиш, ўсиш бўлади, – деди Шавкат 
Мирзиёев.

Сессияда ташкилий масала кўрил-
ди. Давлатимиз раҳбари Сурхондарё 
вилояти ҳокими лавозимига Улуғбек 
 Қосимов номзодини тавсия этди.

У. Қосимов 1983 йилда туғилган. 2018 
йилга қадар Музработ ва Денов туман-
лари ҳокими, 2018-2022 йилларда Сур-
хондарё ва Фарғона вилоятлари ҳамда 
Тошкент шаҳар прокурори лавозимла-
рида ишлаб, катта тажриба орттирган.

У ўтган йил декабрдан буён Сурхон-
дарё вилояти ҳокими вазифасини бажа-
риб келмоқда.

Давлатимиз раҳбари номзодни ла-
возимга тасдиқлашдан аввал унинг ре-
жаларини эшитишни таклиф этди. Улуғ-

бек Қосимов вилоятда тадбиркорлик, 
саноат, қишлоқ хўжалигини ривожлан-
тириш, аҳолига муносиб турмуш шарои-
ти яратиш бўйича режаларини тақдимот 
қилди.

Президентимиз бу таклифларни 
маъқуллаб, улар юзасидан мутасадди-
ларга кўрсатмалар берди.

Аҳоли бандлигини таъминлаш ва 
даромадини ошириш энг асосий ва-
зифа сифатида белгиланди. Маҳалла-
ларга оилавий тадбиркорликни олиб 
кириш ва касаначилик орқали 60 минг, 
янги бизнес субъектлари ташкил қилиш 
орқали 4 минг аҳолини, ишсизларни 
замонавий касбларга ўқитиб 20 минг 
иш ўрни билан таъминлаш мумкинлиги 
қайд этилди.

Сурхондарёнинг иқлими деҳқончи-
лик учун жуда қулай, маҳсулотлар эрта 
пишади. Шу боис вилоятда сўнгги беш 
йилда мева-сабзавот асосий экин май-
донлари 2,5 баравар кўпайтирилган. Бу 
йил аҳоли учун яна 8 минг 500 гектар 
ажратилмоқда. Деҳқонларга шароит 
яратиб, сув таъминотини яхшилаб, озиқ-
овқат маҳсулотлари ҳажмини 2 баравар 
ошириш ва экспортни 250 миллион 
долларга етказиш вазифаси қўйилди.

Охирги беш йилда вилоят саноати-
га 30 триллион сўм инвестиция жалб 
қилиниб, 5 мингдан зиёд корхона таш-
кил топган. Ишлаб чиқариш 3 баравар 
кўпайиб, саноат экспорти 132 миллион 
долларга етган. Сурхондарёда илга-
ри бўлмаган қурилиш материаллари, 
чарм-пойабзал, электр техникаси каби 
янги тармоқлар пайдо бўлган.

Шу билан бирга, вилоятда ҳали фой-
даланилмаган конлар ва имкониятлар 
кўп. Жорий йилда 292 та саноат лойиҳа-
си ишга туширилиши белгиланди. Бу 10 
мингта янги иш ўрни яратиш имконини 
беради. Шунингдек, саноатда импортни 
50 миллион долларга қисқартириб, экс-
портни камида 250 миллион долларга 
етказиш бўйича кўрсатмалар берилди.

Йиғилишда энергетика масалала-
рига ҳам эътибор қаратилди. Сариосиё 
туманидаги Тўпаланг гидроэлектр стан-
цияси ҳамда янги 3 та кичик ва микро 
ГЭСда шу йилнинг ўзида 350 миллион 
киловатт соат электр энергияси ишлаб 
чиқарилади. Шеробод туманида 457 
Мегаватт қувватли йирик қуёш электр 
станцияси ишга туширилади. Шунинг-
дек, кичик қувватли қуёш панелларини 
ўрнатиш бўйича режалар айтиб ўтилди.

Умуман олганда, Сурхондарёда 
ижтимоий муаммоларни ҳал қилишга 
жорий йилги давлат дастурларида кўзда 
тутилган 1,5 триллион сўмга қўшимча 
465 миллиард сўм ажратилиши белги-
ланди. Шунингдек, аграр соҳа, ичимлик 
суви ва тадбиркорлик лойиҳаларига қў-
шимча 328 миллион доллар жалб қилиш 
бўйича топшириқ берилди.

Булар орқали 325 минг аҳолини да-
ромадли меҳнат билан таъминлаб, Сур-
хондарёни камбағаллик ва ишсизлик-
дан холи ҳудудга айлантириш мақсад 
қилиб қўйилди.

Тақдимотдан сўнг вилоят кенгаши 
депутатлари номзоднинг режалари 
юзасидан ўз фикр-мулоҳазаларини бил-
дирди. Ташкилий масала овозга қўйил-
ди. Унинг натижаларига кўра, Улуғбек 
Қосимов Сурхондарё вилоятининг ҳо-
кими этиб тасдиқланди.

Давлатимиз раҳбари белгиланган 
режалар энди ҳаётга кўчиши, барча 
ташкилотлар ҳоким атрофида бирла-
шиб, халққа хизмат қилиши кераклиги-
ни таъкидлади.

СУРХОНДАРЁ САНОАТИ 
РИВОЖЛАНГАН ОСУДА ВА 
ОБОД ҲУДУДГА АЙЛАНАДИ

Ўзбекистон Республикаси Президенти 
Шавкат Мирзиёев 

ҳудудларда ижтимоий-иқтисодий 
ислоҳотларнинг бориши билан танишиш 

мақсадида жорий йил 13 март куни 
Сурхондарё вилоятида бўлди.

Республика бюджети томонидан 
молиялаштирилаётган объектларда 
соҳа йўналиши бўйича буюртмачи 
хизматлари ҳамда лойиҳа 
ташкилотлари раҳбарларининг 
масъулиятини ошириш мақсадида ўқув 
курслари ташкил этилади. 

Бу ҳақида қурилиш ва уй-жой коммунал хўжалиги 
вазири ўринбосари Жалол Aрашов раҳбарлигида ўтка-
зилган амалий семинарда маълум қилинди. Унда респуб-
ликада етакчи лойиҳа институтлари ва хусусий лойиҳа 
ташкилотлари иштирокида қурилиш соҳасида муаллиф-
лик назоратини ташкил этиш, лойиҳалаштиришда шаҳар-
созлик норма ва талабларига қатъий риоя этилиши ҳамда 
лойиҳа ташкилотларининг салоҳиятини ошириш мақса-
дида мавжуд норматив-ҳуқуқий ҳужжатларга қўшимча ва 
ўзгартиришлар киритиш масалалари муҳокама қилинди. 

Ўқув курсларида объектни лойиҳалаштиришда, ло-
йиҳа ечимларини қўллашда қайта тикланувчи энергия 
манбаларидан фойдаланиш, бинонинг иссиқлик ва энер-
гия самарадорлиги, ёнғин хавфсизлиги, сейсмология 
талаблари ҳамда ногиронлиги бўлган шахсларни бино-
ларга тўсиқсиз кириб чиқиш учун барча шароитлар яра-
тилиши кўзда тутилади. 

Мулоқот давомида лойиҳа ташкилотлари фаолиятини 
яхшилаш ва иш самарадорлигини ошириш мақсадида ай-
рим норматив-ҳуқуқий ҳужжатларга тегишли қўшимча ва 
ўзгартириш киритиш бўйича таклифлар берилди. Шунинг-

дек, лойиҳалаштиришда янги технологияларни жорий 
этиш (БИМ), уларни кенг қўлланилишида мутахассислар-
нинг малакасини ошириш ва тайёрлаш, малакали хорижий 
консультантларни жалб қилиниши белгилаб олинди.

Айни пайтда истиқболли бу тажри-
ба Тошкент вилоятидаги барча туман ва 
шаҳарлар қаторида Наманган, Сурхон-
дарё, Қашқадарё вилоятлари ҳамда Қо-
рақалпоғистон Республикасида ҳам кенг 
жорий этилмоқда. Мазкур тажриба ас-
носида ҳудудларни обод қилиш, қишлоқ 
ҳамда маҳаллаларда инфратузилма би-
лан боғлиқ долзарб масалалар, жумла-
дан, ички йўллар, ичимлик ва оқова суви, 
электр энергияси ҳамда табиий газ таъ-
миноти, таълим, соғлиқни сақлаш, спорт 
ва бошқа объектларни замон талаблари-
га мослаштириш бўйича Самарқанд ви-
лоятининг Иштихон туманида ҳам катта 
ишлар бошлаб юборилган. Мақсадга 
эришишда аҳоли билан янгича тизим 
асосида ўтказилаётган мулоқотлар ҳу-
дудда муаммоларни тезроқ ҳал қилишга 
имкон бермоқда. 

Барча соҳалардаги муаммолар таҳ-
лил қилиниб, уларни ҳал этиш мақсадида 
йил бошидан буён 31 та маҳалла фуқаро-
лар йиғинида 20 миллиард 580 миллион 
сўмлик ишлар бажарилиши режалашти-
рилиб, белгиланган барча объектларда 
тендер танловлари ўтказилди. Пудратчи 
ташкилотлар дастлабки жараёнда 17 та 
маҳаллада 22 километрдан ортиқ ички 
йўлларни таъмирлаш ва бир ярим ки-
лометр пиёдалар йўлакчасини қуриш 
ишларини бошлаб юборишди. Жумла-
дан, “Тўпор”, “Намуна”, “Шайхислом”, 
“Қайирма”, “Йўғонтепа”, “Миришкор”, 
“Зарбанд”, Ғафур Ғулом номидаги ва 
Азамат  каби маҳалла фуқаролар йиғин-
ларида 6 та сув иншоотини қуриш, 16,2 

километрлик ичимлик суви тармоғини 
тортиш бўйича қурилиш-монтаж ишла-
рини бажаришга киришилган. Натижада 
яқин кунларда 3 минг нафар аҳолининг 
обиҳаётга бўлган талаби қондирилиб, 
1  250 нафари эса илк бор марказлаш-
ган тоза ичимлик сувидан баҳраманд 
 бўлади. 

Ана шу ишларни амалга ошириш жа-
раёнида Баҳрин, Сафохўжа ва Чинорте-
па маҳаллаларида электр энергиясида-
ги узилишларни бартараф этиш ҳамда 
муддатини ўтаб бўлган симёғочларни 
замонавийсига алмаштириш мақсадида 
3 та трансформатор, 731 та бетон-таянч 
устунлари ўрнатилади. Туманнинг таби-
ий газ етиб бормаган маҳаллаларида эса 
аҳолини доимий равишда суюлтирилган 
газ баллонлари билан таъминлаш йўлга 
қўйилди. 

Шу сингари амалий чора-тадбирлар 
баробарида ижтимоий ҳимояга муҳтож, 
ногиронлиги бўлган шахслар билан 
ишлаш ва боқувчисини йўқотган киши-
ларнинг уйларини таъмирлаб бериш, 
уларни ҳар томонлама қўллаб-қувват-
лаш масаласига ҳам эътибор кучайти-
рилмоқда. Хатлов натижасида ижтимоий 
аҳволи оғир бўлган оилаларнинг 70 дан 
ортиқ уй-жойлари таъмирталаб экани 
аниқланди. Ҳозирга қадар уларнинг 53 
тасига зарур қурилиш материалла-
ри ажратиб берилди. Айни кунларда 
“Оққўрғон тажрибаси” асосида аҳоли 
фаровонлигини таъминлашга қаратил-
ган тадбирлар туманда давом эттирил-
моқда.

“Оққўрғон тажрибаси” 
оммалашяпти

Абдусами ҲАҚБЕРДИЕВ,  “O‘zbekiston bunyodkori” мухбири. 

Қишлоқ ва маҳаллаларда инфратузилма билан боғлиқ 
масалаларни тизимли равишда ҳал қилиш бўйича пойтахт 
вилоятининг Оққўрғон туманида сўнгги йилларда 
дастурлар доирасида кенг кўламли ислоҳотлар амалга 
оширилиши натижасида ушбу туман республикамиздаги 
энг намунали ҳудудлардан бирига айланди ва бугунги 
кунда “Оққўрғон тажрибаси” деган ибора пайдо бўлди.

ҚУРИЛИШ ВА УЙ-ЖОЙ КОММУНАЛ ХЎЖАЛИГИ ВАЗИРЛИГИДА

Давлат бюджети ҳисобидан мазкур 
уйларнинг барча коммуникация тар-
моқлари ҳамда кириш йўлакларидаги 
электр шитлар тўлиқ янгисига алмашти-
рилади. Шунингдек, уйларнинг ертўла 
қисмларида таъмирлаш-тиклаш ишлари 
амалга оширилади. Ҳозирда маҳалладаги 

5 та кўп қаватли уйда амалий ишлар бош-
лаб юборилган.

Маълумот учун, Оқтепа маҳалласида 
жойлашган 23 та уй аҳоли розилиги билан 
туманда фаолият юритувчи “Боғистон” 
БСК бошқарувига ўтказилган. Ҳозирда 
БСК томонидан уйларнинг том қисмида 

таъмирлаш ишлари амалга оширилмоқда. 
Вазирлик мутасаддилари олиб борила-
ётган ишлар билан танишиш жараёнида 
ишчи-ходимларга тегишли кўрсатмалар-
ни ҳам беришди. 

Шунингдек, мутасаддилар Учтепа ту-
манида амалга оширилаётган ишлар би-
лан ҳам танишишди. Хусусан, “Aреба класс” 
бошқарув сервис компанияси томонидан 
15 та кўп қаватли уйнинг ертўла қисмида 
амалга оширилаётган таъмирлаш ишла-
ри кўздан кечирилди. Мазкур уйларнинг 
ертўласида коммуникация тармоқлари тў-
лиқ янгиланиб, махсус мослама  (коруб) га
терилмоқда. Шунингдек, кўп қаватли уй-
ларнинг ертўласи деворлари ўзгартирил-

маган ҳолда гипсокартон қопламаси билан 
ўралмоқда. Бу ертўла майдонидан унумли 
фойдаланиш имконини яратади. Мазкур 
амалиёт келгусида аҳоли розилиги билан 
ертўлаларни тадбиркорлик субъект ларига 
ижара асосида бериш ва қўшимча даро-
мад кўришни назарда тутади. 

2023 йилда компания томонидан 40 
та уйнинг ертўласи ҳамда кўп қаватли 
уйларнинг 216 та кириш йўлагини таъ-
мирлаш кўзда тутилган. Маълумот учун, 
Учтепа туманида жами 700 та кўп қават-
ли уй мавжуд бўлиб, шундан 300 тасида 
давлат бюджети ҳисобидан ички комму-
никация тармоқларини янгилаш режа-
лаштирилган.

Туманларда таъмирлаш ишлари қизғин 
Давлатимиз раҳбари ташаббуси билан жорий йилда 
таъмирланиши кўзда тутилаётган 1 825 та уйларнинг 
27 таси пойтахтимизнинг муаммоли ҳудудларидан бири 
ҳисобланган Чилонзор туманининг Оқтепа маҳалласига 
тўғри келади.

Ўқув курслари ташкил этилади

Президент Шавкат Мирзиёев Термиз тумани 
Янгиобод маҳалласидаги “Termez National Carpets” 
масъулияти чекланган жамияти фаолияти билан та-
нишди.

Корхона йилига 2,2 миллион квадрат метр гилам 
ишлаб чиқариш қувватига эга. Бунинг учун Герма-
ния, Бельгия, Туркиядан замонавий ускуналар кел-
тириб ўрнатилган. 150 та янги иш ўрни яратилди.

Маҳсулотларнинг қарийб ярмини экспорт қи-
лиш режалаштирилган. Хомашёнинг 80 фоизи 
маҳаллийлаштирилган. Корхона ишга туширилган 
қисқа вақтда Озарбайжон ва Қирғизистон давлат-
ларига 255 минг долларлик гилам ва гилам маҳсу-
лотлари экспорт қилинди. Жорий йилда 4 миллион 
долларлик маҳсулотни хорижлик буюртмачиларга 
етказиб бериш мўлжалланмоқда.

Муҳими, корхонада муқобил энергиядан фой-
даланишга алоҳида эътибор берилмоқда. Ҳозир 
ташқи ва ички ёритиш тизими учун қуёш панелла-
ридан фойдаланилаётир.

Давлатимиз раҳбари ишлаб чиқариш жараёни 
билан танишди. Вилоятда ишлаб чиқарилаётган са-
ноат маҳсулотлари кўргазмасини кўздан кечирди.

Шу ерда 6 та янги ишлаб чиқариш қувватларини 
ишга тушириш маросими бўлди. Термиз шаҳридаги 
“Indenim Cluster”, Жарқўрғон туманидаги “Фабулло 
строй сервис”, Ангор туманидаги “Ангор Барака”, 
Термиз туманидаги “Termiz agro impeks” корхонала-
ри, Сариосиё туманидаги қурилиш материаллари 
кичик саноат зонаси ва Тўпаланг гидроэлектр стан-
цияси вакиллари видеоалоқа орқали мажмуалар 
салоҳияти ҳақида ахборот берди.

Термиз шаҳридаги “Indenim Cluster” масъулияти 
чекланган жамияти пахта толасидан тайёр ки йим-
кечак ишлаб чиқаришга ихтисослашган. 400 та янги 
иш ўрни яратилган.

Жарқўрғон туманидаги “Фабулло строй сервис” 
корхонасида йилига 75 минг куб метр автоклав га-
зоблок ишлаб чиқариш ўзлаштирилиб, 80 та янги 
иш ўрни ташкил этилди.

Ангор туманидаги “Ангор Барака” масъулия-
ти чекланган жамияти савдо мажмуасида миллий 
ҳунармандчилик маркази ташкил этилган. У ерда 
йилига қарийб 125 минг дона тайёр тикувчилик, 
50 турдаги миллий либослар ва ҳунармандчилик 
маҳсулотлари тайёрланиб, минг нафарга яқин хо-
тин-қизнинг бандлиги таъминланади.

Сариосиё туманидаги кичик саноат зонасида 
замонавий қурилиш материаллари ишлаб чиқари-
лади. 

“Termiz agro impeks” масъулияти чекланган жа-
мияти томонидан Термиз туманида 3 минг тонна 
сиғимга эга музлаткичли омборхона, замонавий ис-
сиқхона барпо этилиб, 220 кишининг бандлигини 
таъминлаган.

Тўпаланг гидроэлектр станциясини модерниза-
ция қилиш лойиҳаси доирасида унинг умумий қуввати 
175 мегаваттга етмоқда. Бу йилига 467 миллион кило-
ватт соат электр ишлаб чиқариш имконини беради.

Умуман, мазкур 6 та корхона 2 мингта янги иш 
ўрни яратиб, вилоят ишлаб чиқаришига 370 милли-

ард сўм, экспортига 20 миллион доллар қўшади.
Давлатимиз раҳбари рамзий тугмани босиб, 

янги корхоналарни ишга туширди.
Президентимиз Жарқўрғон туманидаги “Камола 

Камолбек Қуюн” фермер хўжалигида бўлиб, экин-
лар ривожини кўздан кечирди, ғалла ва ғўзанинг 
нави, ҳосилдорлиги билан қизиқди.

Хўжаликнинг ер майдони 45 гектар. Жорий 
йилда ғалладан 70, пахтадан 40 центнердан ҳосил 
етиштириш мўлжалланмоқда. 35 киши доимий ва 
мавсумий иш билан таъминланган.

– Нима учун қишлоқ хўжалигида илм, инновация 
керак, деяпмиз? Аввало сифат ва ҳосилдорлик учун. 
Юқори даромад олишни хоҳлаган фермер илм би-
лан меҳнат унумдорлигини оширишга ҳаракат қи-
лиши керак, – деди Шавкат Мирзиёев.

Маълумки, ғалладан бўшаган майдонларга так-
рорий экин экиш учун ишсиз аҳоли вакилларига ер 
берилмоқда. “Камола Камолбек Қуюн” фермер хў-
жалигида ҳам ижтимоий дафтарларга киритилган 
34 нафар фуқарога 20-25 сотихдан ер ажратилган. 
Улар кўкат, картошка, пиёз, сабзи ва бошқа экинлар 
экиб, яхши даромад олган. Жорий йилда ҳам қўшим-
ча 18 нафар фуқарога деҳқон хўжаликлари ташкил 
этиш учун 30 сотихдан ер майдонлари ажратилиши 
кўзда тутилган.

Президент шундай ер эгалари билан суҳбат-
лашди.

– Аҳолига ер берилиб, уруғ, ўғит масалалари-
да ҳам ёрдам кўрсатилмоқда. Фақат меҳнат қилиш 
 қоляпти. Агар ҳар бир оила ўзи ҳаракат қилиб, 
 ҳаётида ўзгариш қилса, камбағаллик ҳам, ишсизлик 
ҳам бўлмайди, – деди давлатимиз раҳбари.

Сурхондарё иқлимида 3 мартагача ҳосил олиш 
мумкинлиги, аҳолига кўмаклашиб, даромад манбаи 
яратиш зарурлиги таъкидланди.

Шундан сўнг Ўзбекистон Республикаси Пре-
зиденти, Қуролли Кучлар Олий Бош Қўмондони 
 Шавкат Мирзиёев Давлат хавфсизлик хизмати 
Чегара қўшинларининг Сурхондарё вилоятидаги 
взводларидан бирига ташриф буюрди.

Маъмурий бинодаги шароитлар, чегарани 
қўриқлашда қўлланилаётган ҳарбий техника ва қу-
рол-аслаҳалар кўздан кечирилди. Давлат чегара-
сини қўриқлашда учувчисиз учиш аппаратларининг 
аҳамияти таъкидланди.

Давлатимиз раҳбари Ўзбекистон – Афғонистон 
чегарасини қўриқлаш жараёни билан яқиндан та-
нишди.

Мамлакатимизда қўшинларнинг жанговар шай-
лигини ошириш билан бирга ҳарбий хизматчилар 
ва уларнинг оила аъзоларини ижтимоий ҳимоялаш-
га катта эътибор қаратилмоқда. Ушбу взвод ёнида 
ҳам шинам хонадонлар барпо этилган.

Давлатимиз раҳбари шундай хонадонлардан 
бирида меҳмон бўлди. Ҳарбий хизматчиларнинг 
оила аъзолари билан суҳбатлашди.

– Ватанимиз ҳимоячиларининг ўз вазифаларини 
хотиржам бажариши, фарзандлар тарбияси сизлар-
га боғлиқ. Турмуш ўртоқларингизга мададкор бў-
либ, катта жасорат кўрсатаяпсиз. Сизлар ҳам Ватан 
ҳимоячисизлар, – деди Шавкат Мирзиёев ҳарбий-
ларнинг рафиқаларига.

Ҳовлида ўйингоҳлар, спорт майдончалари, аёл-
лар учун тикувчилик ва қандолатчилик хонаси таш-
кил қилинган. Болаларни мактаб ва боғчага элтиш 
учун автобус йўлга қўйилган.

Ўзбекистон Республикаси Президенти, Қурол-
ли Кучлар Олий Бош Қўмондони Шавкат  Мирзиёев 
Жануби-ғарбий махсус ҳарбий округи “Термиз” 
дала ўқув майдонида Мудофаа вазирлиги қўшинла-
рининг бригада тактик ўқувини кузатди.

Сўнгги йилларда Қуролли Кучларимиз тубдан 
ислоҳ қилиниб, қўшин турларининг қўлланилиш 
тактикаси ва стратегияси такомиллаштирилди. Бў-
линмаларнинг ҳамкорлигини ташкил этиш, жанго-
вар ҳаракатлар ва операцияларни учувчисиз учиш 
аппаратлари, авиация ва артиллерия имкониятла-
ридан кенгроқ фойдаланган ҳолда олиб боришнинг 
замонавий тажрибаси амалиётга жорий этилди.

Хусусан, бу жараён гуруҳ, взвод ва бригада 
тактик ўқувларида топшириқларни бажариш, қу-
рол-яроғ ва ҳарбий техниканинг энг замонавий на-
муналарини қўллаш, авиация ёрдамида умумқўшин 
бўлинмаларига мадад бериш, ўтиш қийин бўлган 
тоғли ва чўл ҳудудларида, шаҳар шароитларидаги 
махсус операциялар, бўлинмаларни эвакуация қи-
лиш каби машқларда ўз аксини топмоқда.

Ушбу машғулотлар жаҳонда кузатилаётган ҳар-
бий ҳаракатлар хусусиятидан келиб чиққан ҳолда 
ўтказилди.

Президентимиз ташаббуси билан сўнгги олти 
йил давомида Мудофаа тизимидаги барча дала ўқув 
майдонлари, ҳарбий қисм ва муассасаларда халқа-
ро талаблар асосида қурилиш ва таъмирлаш, за-
монавий воситалар билан жиҳозлаш ишлари олиб 
борилди.

“Термиз” дала ўқув майдонида ҳам Қуролли 
Кучлар шахсий таркибининг дала шароитида жан-
говар билим, кўникма ва руҳий тайёргарлигини 
ошириш, бригада тактик ўқувларни ўтказиш ҳамда 
ҳарбий санъат соҳасида изланишлар олиб бориш, 
шахсий таркибнинг жанговар тайёргарлигини оши-
ришга қаратилган энг илғор шароитлар яратилди.

Президентимиз дунёда ахборот хуружи тобора 
авж олаётган бугунги кунда Қуролли Кучларимиз 
салоҳиятини янада мустаҳкамлаш, халқ ва армия 
бирдамлигини таъминлаш, ёшларни ватанпарвар-
лик руҳида тарбиялаш ҳарбий соҳадаги ислоҳот-
ларнинг ўзагини ташкил этиши кераклигини таъки-
длади.

Президент қўшинларнинг жанговар қобилияти 
ва тайёргарлигини мунтазам ошириб бориш юза-
сидан мутасаддиларга тегишли кўрсатмалар берди.

Президент Шавкат Мирзиёев Термиз шаҳрида-
ги “Ёш чегарачилар” ҳарбий-академик лицейини 
бориб кўрди.

Ўтган йили лицей учун янги бино барпо этилган. 
Бу ерда ижтимоий ва аниқ фанлар йўналишларида 
200 дан ортиқ ўқувчи таълим-тарбия олмоқда.

Давлатимиз раҳбари шу ерда Ватан ҳимояси ва 
эл-юрт тинчлиги йўлида ҳалок бўлган ҳарбий хиз-
матчилар ва ходимларнинг оила аъзолари билан 
учрашди. Видеоалоқа орқали тадбирга Қорақал-
поғистон Республикаси ва вилоятлар вакиллари 
ҳам боғланди.

Маълумки, мустақилликка эришиш, тинчлик-
ни сақлаш ўз-ўзидан бўлмайди. Халқимиз ҳам кўп 
синовли кунларни бошидан кечирди. Осойишта 
ҳаётимизни издан чиқаришга уринишлар, террор-
чилик хуружлари бўлди. Ботир ҳарбийларимиз жа-
сорат кўрсатиб, ғаразли кучларга қақшатқич зарба 
берган. Минг афсуски, бу курашда юзлаб мард ҳар-
бийларимиз, ҳуқуқни муҳофаза қилувчи идоралар 
ходимлари ҳалок бўлган.

Учрашувда давлатимиз раҳбари уларни ном-
ма-ном ёдга олди. Бундай довюрак фарзандларни 
дунёга келтириб, ҳақиқий ватанпарвар қилиб тар-
биялаган ота-оналарга, уларнинг умр йўлдошлари 
ва фарзандларига халқимиз номидан чуқур миннат-
дорчилик билдирди.

– Эл-юрт учун жонини фидо қилган ўғлонлари-
мизни “ҳалок бўлган” дейишга тил бормайди. Улар 
оиласи учун, Ватанимиз учун ҳамиша барҳаёт, – 
деди Шавкат Мирзиёев. 

Қаҳрамон ўғлонлар хотирасини абадийлашти-
риш, уларнинг оила аъзоларига ҳар томонлама 
ғамхўрлик кўрсатиш ва қўллаб-қувватлаш давлати-
миз, жамиятимизнинг эътиборида бўлиб келмоқда. 
Марҳум ҳарбий хизматчилар давлатимизнинг юксак 
орден ва медаллари билан тақдирланган. Уларга 
бағишлаб “Мард ўғлонлар номи барҳаёт” деб ном-
ланган хотира китоби нашр этилган.

Президент қарори билан 2018 йилдан бошлаб, 
ҳалок бўлган ҳарбий хизматчилар фарзандларини 
олий таълим муассасаларига имтиёзли тавсиянома 
асосида ўқишга қабул қилиш йўлга қўйилди. Ҳозир-
ги кунга қадар 278 нафар ўғил-қиз шу асосда олий-
гоҳларга кирган.

Давлатимиз раҳбари ҳарбий хизматчилар оила-
сига эътибор ва ғамхўрлик ҳамиша давом эттирили-
шини таъкидлади. Шу мақсадда 13 март куни “Ватан 
ҳимояси ва эл-юртимиз тинчлиги йўлида ҳалок бўл-
ган ҳарбий хизматчилар ва ходимлар оила аъзола-
рини ижтимоий қўллаб-қувватлашни кучайтириш 
чора-тадбирлари тўғрисида”ги Президент фармо-
ни қабул қилинди. 

Ҳозирги кунда ҳалок бўлган ҳарбийлар ва 
ҳуқуқ-тартибот ходимларининг 270 нафар меҳнатга 
лаёқатсиз оила аъзолари боқувчисини йўқотганлик 
пенсиясини олаяпти. Энди фармонга кўра, ҳар бир 
оила аъзоси учун пенсия миқдори 25 фоизга оши-
рилади. Натижада ҳар бир оила аъзоси ўртача 2 
миллион сўмдан пенсия олади.

Иккинчидан, вафот этган хизматчиларнинг оила 
аъзоларидан ҳозирда 82 нафарининг уй-жойи йўқ, 
уларнинг 21 нафари ижарада ва 61 нафари қариндо-
шиникида яшайди. Бундан буён, муҳтож оилаларга 
биринчи навбатда турар жой берилади ва имтиёзли 
ипотека кредити олиш имконияти яратилади. Оила 
аъзоларига ижара тўлови учун 1 миллион 800 минг 
сўмгача пул берилади. Бундан ташқари, ҳалок бўл-
ган хизматчининг фарзандлари боғча, коллеж, тех-
никум ва олийгоҳда бепул таълим-тарбия олади.

Учинчидан, оила аъзоси даромадининг солиқдан 
озод қилинадиган суммаси 2 баробар кўпаяди. Бу 
тартиб ходимнинг фарзандларига ҳам татбиқ этила-
ди. Натижада марҳум хизматчининг оиласи рўзғори-
да ҳар ой ўртача 700 минг сўм қўшимча пул қолади.

Тўртинчидан, бундан буён ушбу тоифадаги хиз-
матчининг оила аъзолари ҳарбий шифохоналарда 
бепул даволаниш ҳуқуқига эга бўлади ва навбатдан 
ташқари стационар тиббий ёрдам олади. Уларга 
дори-дармон ва протез-ортопедия мосламалари 
олиб берилади, жарроҳлик харажатлари давлат 
ҳисобидан қопланади. Хизматчининг ота-онаси, 
турмуш ўртоғи ҳар йили санаторийда бепул давола-
нади, болалари оромгоҳларда соғломлаштирилади. 
Уларнинг ота-онаси учун йилига икки марта темир 
йўл ва ҳаво транспортида юриш бепул бўлади.

Бешинчидан, ҳалок бўлган хизматчилар оиласи-
ни ҳарбийлашган ва ҳуқуқ-тартибот идоралари то-
монидан оталиққа олиш амалиёти жорий этилади. 
Шу билан бирга, вилоят ҳокимликлари томонидан 
оғир аҳволдаги бундай оилаларга ҳар ой 400 минг 
сўм миқдорида нафақа бериб борилади.

Маълумки, Ватанга қасамёд қилган хизматчи 
нохуш ҳолатлардан кафолатланмаган. Бундан буён, 
агар хизматчи ўз бурчини бажаришда ҳалок бўлган 
тақдирда, унинг оиласига иш ҳақини 150 баравари 
миқдорида бир йўла нафақа берилади. Яъни, бу 
нафақа ўртача 300 миллион сўмдан 500 милли-
он сўмга оширилади. Ҳалок бўлганда тўланадиган 
суғурта тўлови 25 миллион сўмдан 60 миллион 
сўмга кўпаяди.

Давлатимиз раҳбари бундай мард инсонларни 
вояга етказган ота-оналари, фарзандлари доимо 
юртимиз ардоғида бўлиши зарурлигини таъкидлаб, 
“Эл-юрт фидойиси” кўкрак нишони таъсис этиш 
таклифини билдирди. Бу нишон гувоҳномаси Олий 
Бош Қўмондон томонидан имзоланади. Ушбу эъти-
роф эгалари барча имтиёзларга эга бўлади.

Бугун дунёнинг турли нуқталарида янги таҳ-
дид ва қуролли тўқнашувлар юз бермоқда. Бундай 
таҳликали вазият халқимизни ҳам безовта қилиши 
табиийдир. Шу боис давлатимиз мустақиллигини, 
халқимиз тинчлигини ҳимоялашга катта аҳамият қа-
ратилмоқда.

– Ҳарбий-жанговар ва юксак маънавий салоҳият 
Ўзбекистон Қуролли Кучларининг икки буюк таян-
чига айланиши зарур, – деди Президент.

Ўтган йили ҳарбий хизматчиларнинг ахлоқий-
руҳий тайёргарлиги ва жанговар руҳини ошириш 
концепцияси қабул қилинди, “Ватан таянчи” бо-
лалар ва ўсмирлар ҳаракати ташкил этилди. Булар 
ёшлар қалбида ватанпарварлик туйғуларини юк-
салтиришга ҳисса қўшмоқда.

Давлатимиз раҳбари Ватан озодлиги йўлида фи-
дойилик кўрсатган ўғлонларимиз жасорати ҳам ёш 
авлод учун ибрат экани, улар ҳақида асарлар яра-
тиш кераклигини таъкидлади.

– Эзгу мақсад йўлида бирлашган халқ ва давлат-
ни ҳеч қандай куч енга олмайди. Илоҳим, қаҳрамон 
ўғлонларимизнинг охиратлари обод бўлсин. Юрти-
миз тинч, халқимиз омон бўлсин, – деди Президен-
тимиз сўзининг якунида.

Шу билан Президент Шавкат Мирзиёевнинг 
Сурхондарё вилоятига ташрифи якунланди.

Зиёдулла ЖОНИБЕКОВ,
Икром АВВАЛБОЕВ,

Холмўмин МАМАТРАЙИМОВ,
ЎзА мухбирлари.

СУРХОНДАРЁ САНОАТИ РИВОЖЛАНГАН ОСУДА ВА 
ОБОД ҲУДУДГА АЙЛАНАДИ

Вилоят маданият ва туризм бош 
 бошқармаси матбуот котиби Ҳамдамжон 
Мамадалиевнинг маълум қилишича, ви-
лоятдаги 946 та туризм объектининг 274 
таси маданий мерос, 30 таси кўнгилочар 
ва 45 таси тиббиёт, 40 таси ресторан 
ҳамда 565 таси эса меҳмонхона, сана-
торий, оилавий меҳмонхона, дам олиш 
масканларидан иборат. Бунда, жами 
жойлаштириш воситасидаги ўринлар 
сиғими қамрови 8 860 тага етиб, 2021 
йилга нисбатан 4 019 тага кўпайишига 
эришилди. 4 та автобус ва 36 та микро-
автобус сайёҳлар хизматида эканлигиям 
эътирофга сазовор. 

2022 йил мобайнида 1 850 минг нафар 
маҳаллий ва 18 минг нафар хорижий сай-
ёҳни жалб этиш ҳамда хизматлар экспор-
тини 10 миллион АҚШ долларига етказиш 
белгилангани ҳолда амалда бу рақамлар 
3 230 минг нафарга етиб, хизматлар экс-
порти эса 21 миллион АҚШ долларидан 
ошди. Шундан, 3 150 минг нафари маҳал-
лий ва 80 минг нафари эса хорижий сай-
ёҳлардан иборат бўлди. Яъни, вилоятнинг 

туризм салоҳияти тобора ошиб бораётга-
ни кузатилмоқда. 

Хизматлар соҳасини ривожлантириш 
мақсадида оилавий меҳмон уйлари, хо-
стеллар, ўтов лагерлари, автокемпинглар, 
экоуйлар мажмуаси, контейнер шаҳарча-
лар ва чодирли лагерлар ташкил этиш 
учун 255 нафар тадбиркорлик субъекти 
“Oilakredit.uz” платформаси орқали ариза 
юборган. Буларнинг 153 таси рад этилиб, 
63 таси маъқулланган ва 39 таси кўриб 
чиқилмоқда. “Oydin plaza” ва “Axsikent 
notel” меҳмонхоналарига 5,1 миллиард 
сўм миқдорида субсидия ажратилди. 

– Президентимизнинг туризмни ри-
вожлантириш бўйича қатор имконият-
ларни бераётганликлари туфайли Нанай 
қишлоғида соғломлаштириш мажмуасини 
ташкил қилдик, – деди “Green Zone Nanay” 
МЧЖ раҳбари Равшаной Абдураззоқова. – 
Тадбиркор бўлиш учун сармоянинг ўзиги-
на кифоя эмас, балки танланган йўналиш 
бўйича аввало, билим, изланиш ва малака 
ҳамда қунт ҳам бўлиши зарур. Ана шундай 
эзгу ниятларимиз ҳамда саъй-ҳаракатла-

римиз самараси – барча шароитларга эга 
кемпинг ва ресторан сайёҳлар хизматида. 
3 киши доимий ва 10 нафар фуқаро мав-
сумий иш билан таъминланган. Келгусида 
ишчи-ходимларни 50 нафарга етказишни 
режалаштирганмиз. Ҳозирда 10 миллион 
долларлик лойиҳа устида ишлаб, хори-
жий инвесторларни жалб қилиш нияти-
дамиз. Жонажон қишлоғимиз – Нанайни 
сўлим ва жозибадор туризм масканига 
айлантириш учун инновацион хизмат тур-
ларини янада кўпайтирамиз. 

– Вилоятимизда экстремал туризм 
хизматларига талаб катта, – деди Поп ту-
манидаги “Chodak City” таъсисчиси Улуғ-
бек Абдусаматов. – Биз сайёҳларга асосан 
мазкур йўналиш бўйича хизмат кўрсатиш 
ниятида Камчиқдаги сўлим ва хушманза-
ра 78 сотих майдонда “Қор сарой” номли 
турли аттракцион-кўнгилочар жиҳозлар 
ўрнатганмиз. Булардан ташқари, кемпин-
гимиз ҳам бор. Лойиҳаларга шу кунгача 
1,5 миллиард сўм сарфладик, яна 3 милли-
ард сўм инвестиция йўналтиришни режа-
лаштирганмиз. Дам олиш масканимизга 
келувчи ватандошларимиз ва халқаро ту-
ристлар шароитлардан баҳраманд ҳамда 
миннатдор бўлиши натижасида янги-янги 
бизнес режаларни амалга ошириш ҳара-
катидамиз. 

Ҳа, вилоятда туризм истиқболлари 
янги босқичга кўтарилмоқда. “Ўзбекис-
тон бўйлаб саёҳат қил!” шиори остида 6 
та тасдиқланган йиллик режанинг ортиғи 
билан бажарилгани ҳам бунинг яққол 
ифодасидир. 2022 йилда мамлакатимиз 
бўйлаб саёҳатга чиқувчилар оз эмас, кўп 
эмас 865 минг нафарни (104 фоизни) таш-
кил қилди. Бундан ташқари, “Мозийга 
саё ҳат” номли ички туризм дастури орқа-
ли, ҳар йили 10 мингдан зиёд ўқувчи, тала-

ба ва пенсионерлар Чортоқ, Тўрақўрғон, 
Косонсой туманларига сафарга чиқишга-
ни эътирофга сазовор. 

Туризм ва маданий мерос бош бошқар-
маси хорижий ва маҳаллий туристларга 
қулайликлар яратиш мақсадида (https://
namangan-tourizm.uz) веб-сайтини ишга 
туширди. https://emehmon.uz тизими меҳ-
монхоналарда маҳаллий ва хорижлик 
туристлар учун бўш жойлар мавжудлиги 
тўғрисидаги маълумотларни узлуксиз wеб 
сайтга жойлаб бормоқда.

Кейинги йилларда ривожлантириш 
йўлида катта эътибор қаратилаётган ички 
туризм соҳасида ҳали амалга оширили-
ши талаб қилинадиган ишлар кўп. Махсус 
ташкил этиладиган “туризм кўчалари”да 
жойлашган умумий овқатланиш корхона-
лари, кўнгилочар ва савдо объектлари, 
маданият ташкилотлари, бир сўз билан 
айтганда, туризм намойиши объектлари 
тадбиркорлар учун инновацион долзарб 
ташаббуслар масаласига айланиши керак. 

Зеро, “Туризм маҳалласи”, “Туризм 
қиш лоғи” ёки “Туризм овули” мақоми бе-
рилган фуқаролар йиғинлари ҳудудла-
ридаги меҳмон уйлари, сузиш ҳавзалари, 
кўнгилочар жойларнинг эшиклари маҳал-
лий сайёҳларга доимо очиқдир. Истиқ-
болли режалар ҳам анчагина бисёр. 2022-
2023 йилларда вилоятда туризм соҳасида 
умумий қиймати 1,034 триллион сўмга 
тенг 19 та меҳмонхона, 20 та дам олиш мас-
кани, 7 та хостел ва оилавий меҳмон уйи, 
6 та замонавий овқатланиш маркази, 2 та 
ҳунармандчилик маркази, 5 та экотуризм, 
24 та тиббий туризм ва 10 та савдо мажму-
аси, 9 та спорт соғломлаштириш маскани 
ҳамда 17 та бошқа хизмат кўрсатиш бўйи-
ча ин вестиция лойиҳаларининг манзилли 
рўйхати шакллантирилган.

Ўтган даврда Сурхондарё вилоя-
тининг Қизириқ тумани марказидаги 
деҳқон бозори реконструкцияси ва кўп 
қаватли турар жойлар қурилиши бў-
йича лойиҳалар тақдимоти бўлиб ўтди. 
Туманнинг Оқжар маҳалласида 3,3 
гектар майдонда жойлашган “Истара 
деҳқон бозори”ни қайта реконструк-
ция қилиш бўйича лойиҳанинг умумий 
қиймати 15,8 миллиард сўм этиб белги-
ланган. Ушбу лойиҳани такомиллашти-
риш, соҳа мутахассисларини жалб қил-
ган ҳолда шаҳарсозлик нормаларига 
мослаш бўйича кўрсатмалар берилди. 
Бозор ҳудудида сотувчи ва харидорлар 
учун зарур шароитлар яратиш ҳамда 
замонавий қулайликларга эга бўлиши-
ни таъминлашга эътибор қаратиш топ-
ширилди. Қолаверса, туманнинг Шод-
лик маҳалласи ҳудудида 7 та 5 қаватли, 
140 хонадонли турар жой биноларини 
қуриш бўйича лойиҳа тақдимотлари 
ҳам ўтказилди.

Хусусан, Бойсун туманида умумий 
қиймати 2 миллиард сўм маблағга тенг 
бўлган янги бино қуриб фойдаланишга 
топширилди. Бойсун туманидаги Ариқ-
усти маҳалласида Ҳудудий инвестиция 
дастури доирасида “D3 Farm” МЧЖ то-
монидан давлат хусусий шерикчилик 
асосида умумий қиймати 2 миллиард 
сўм маблағ эвазига янги замонавий 
бино фойдаланишга топширилди. Маз-
кур объект учун корхонанинг ўз маб-
лағи 850 миллион сўмни ташкил этиб, 
1 миллиард 150 миллион сўм эса имти-
ёзли банк кредитлари ҳисобига тўғри 
келди. Ушбу бинода Ариқусти маҳалла 
идорасининг биноси, спорт комплекси, 

умумий овқатланиш шохобчаси, савдо 
нуқтаси ҳамда ўқув маркази жойлашган.

Шунингдек, Кадастр агентлиги Дав-
лат кадастрлари палатаси Сурхондарё 
вилояти бошқармасининг Жарқўрғон 
тумани филиалининг янги биноси фой-
даланишга топширилгани ҳам алоҳида 
воқеа бўлди. Бинонинг очилиш маро-
симида Давлат кадастрлари палатаси, 
туман ҳокимлиги вакиллари ҳамда ти-
зим мутасаддилари иштирок этиб, би-
нода яратилган шарт-шароитлар билан 
танишишди. Замонавий кўринишга эга 
бўлган янги бинода жами 17 та хона мав-
жуд бўлиб, унда мажлислар зали, архив, 
маънавият ҳамда бошқа бўлимлар учун 
иш хоналари қурилиб, янги мебель ва 
турли техник воситалар билан таъмин-
ланди.

Жорий йил бошида Давлат хавфсиз-
лик хизмати Чегара қўшинлари ҳарбий 
хизматчиларига янги кўп қаватли турар 
жой ва хизмат биноларининг топшири-
лиши юртимиз ҳимоячилари учун му-
носиб совға бўлди. Ушбу бинолар “Тер-
миз таъминот”, “Универсал қурилиш”, 
“Махсус транс” ҳамда “Термиз-Бойсун 
қурилиш” МЧЖ томонидан 20 милли-
ард сўмдан ортиқ маблағлар ҳисобига 
барпо этилди.

Ҳозирги даврда Сурхон воҳаси ўзи-
нинг мингйилликларга туташ тарихий 
янгиланишларига қайтмоқда. Ҳудудда 
қурилиш ва коммунал соҳада йирик 
лойиҳалар амалга оширилиб, аҳоли-
нинг сифатли турмуш кечириши учун 
замин ҳозирланмоқда. Бу турдаги ис-
лоҳотлар яқин йилларда вилоятнинг 
янада тараққий этишига туртки бўлади.

– Бюджет маълумотларининг очиқ-
лиги ва уни тақсимлашда одамларнинг 
бевосита иштирок этиши кўнгилдаги гап 
бўлди, – деди Ургут туман ҳокимлиги мо-
лия бўлими мудири Олим Қораев. – Пре-
зидентимизнинг қароридан кейин аҳоли 
биринчи мавсумнинг ўзидаёқ турли му-
аммоларни бартараф этиш бўйича 512 та 
таклиф билан чиқиб, овоз бериш жара-
ёнларида фаол қатнашган эди. Ўшанда 
16 та таклиф ғолиб, деб топилиб, туман 
ҳокимлиги қошида очилган “Фуқаролар 
ташаббуси жамғармаси”нинг қарийб 12 
миллиард сўм маблағини олишга эриш-
ди. Ташаббускорлар фаоллиги билан 
маҳаллалардаги 10 километр дан ортиқ 
ички йўл таъмирланди, 2 та мактаб ва 
бешта мактабгача таълим ташкилоти-
да қурилиш-таъмирлаш ишлари олиб 
борилди. Ичимлик суви қувури, электр 
энергияси линиясини тортишда ҳам 
ижобий натижаларга эришилди. 

Эндиликда ургутликлар “Ташаббус-
ли бюджет”нинг олдинги сафида бо-
ришмоқда. Улар туманни ободонлашти-
риш, камчиликларни бартараф этишга 
алоҳида аҳамият қаратишяпти. Бу ма-

салаларга ижобий ечим топиш, яъни, 
маблағ билан таъминлашда эса жамоат-
чилик фикри асосида шакллантирилган 
лойиҳаларга ажратиладиган маблағлар 
қўл келаётгани диққатга сазовор. 

Масалан, ўтган йилнинг охирида ўт-
казилган овоз беришда ҳам улар фаол 
қатнашиб, 11 та лойиҳада ғолиб чиққан. 
Айни пайтда тендерда қатнашган пуд-
рат ташкилотлари олдиндан тайёрлан-
ган лойиҳа-смета ҳужжатлари бўйича 
ишларни ниҳоясига етказишяпти. Бар-
ча юмушлар жамоатчилик билан бирга, 
тегишли органларнинг назорати остида 
амалга оширилмоқда. Натижа ҳам шунга 
яраша, қувонарли бўляпти.

Правительство 
Республики Узбекистан 

получило финансирование от 
Всемирного банка на реализацию проекта 

“Развитие сельской инфраструктуры” и 
намерено направить часть вырученных средств 
на выплаты по контракту для подрядных работ 

по следующим объектам:

Номер 
пакета Наименование объекта

Сметная 
стоимость 
согласно 

заключению 
Госэкспертизы

Срок 
строительства 

MOEI-RIDP-
SYR-W-23

Щебневание внутренних 
дорог в МСГ “Бобоюрт” (5 
км), МСГ имени Мукими 
(11 км), МСГ “Янгибустон” 
(5,16 км), МСГ имени 
Амира Темура (3,6 км) 
и оснащение уличным 
освещением пешеходного 
тротуара в МСГ “Озодлик” 
(0,9 км) Баяутского района 
Сырдарьинской области

3 499 543 621
сум без НДС

120 
календарных 

дней

MOEI-RIDP-
SYR-W-24

Строительство стадиона с 
искусственным покрытием 
на территории школы №16 
в МСГ “Пахтакор”, школы 
№27 и школы №44 в МСГ 
“Бунёдкор” Баяутского 
района и школы №27 в МСГ 
“Кахрамон” Хавастского 
района Сырдарьинской 
области

2 395 394 856
сум без НДС

60 
календарных 

дней

MOEI-RIDP-
SYR-W-25

Щебневание внутренних 
дорог в МСГ “Кайирма” (11 
км) Хавастского района 
Сырдарьинской области

1 475 075 987
сум без НДС

90 
календарных 

дней

MOEI-RIDP-
SYR-W-26

Строительство 
пешеходного моста в МСГ 
“Юксалиш”, реконструкция 
и текущий ремонт трубчатых 
переходов в МСГ “Дустлик” 
Баяутского района 
Сырдарьинской области

225 171 121
сум без НДС

45 
календарных 

дней

ГУП “Служба единого заказчика” 
Сырдарьинской области 

приглашает подрядчиков принять участие в торгах на 
выполнение вышеописанных работ. Торги будут проходить 
в соответствии с процедурами национальных конкурсных 

торгов (НКТ), установленными в “Правилах закупок для 
заемщиков ФИП Всемирного банка” и в нем могут принять 

участие любые участники из правомочных стран, как 
определено в Правилах.

Заинтересованные правомочные участники торгов могут получить более 
подробную информацию в Консалтинговом центре по организации тендерных 
торгов по Сырдарьинской области и ознакомиться с тендерной документацией 
в рабочее время с 9.00 до 18.00 по нижеуказанному адресу. 

Полный комплект тендерной документации на русском языке может быть 
приобретен заинтересованными участниками торгов по предоставлению пись-
менной заявки по нижеуказанному адресу и оплаты невозмещаемого взноса. 
Оплата для покрытия расходов по распечатке и рассылке/транспортных расхо-
дов составляет 300 000 сум.

Консалтинговый центр по 
организации тендерных торгов по 

Сырдарьинской области
Адрес: Сырдарьинская обл., 

г. Гулистан, ул. Ахтамова, дом, 30 
(здание ИК СЭЗ, 1-этаж).

Факс: 67-227-64-42.
Тел.: 67-227-64-48.

E-mail: tender-12@mail.ru

Получатель: Консалтинговый центр 
по организации тендерных торгов по 

Сырдарьинской области

Банковские реквизиты:
р/с: 2021 0000 3038 3676 6001

Сырдарьинский филиал НБУ ВЭД 
ИНН: 202 585 476

МФО: 00363

Тендерные предложения должны быть действительны в течение 60 дней 
после вскрытия тендерных предложений и сопровождаться залоговым обеспе-
чением в виде банковской гарантии по прилагаемой к тендерной документации 
форме:

Номер 
контракта Наименование объекта Залоговое 

обеспечение

MOEI-RIDP-
SYR-W-23

Щебневание внутренних дорог МСГ 
“Бобоюрт” (5 км), в МСГ имени Мукими 
(11 км), МСГ “Янгибустон” (5,16 км), 
МСГ имени Амира Темура (3,6 км) 
Баяутского района и оснащение уличным 
освещением пешеходного тротуара 
в МСГ “Озодлик” (0,9 км) Баяутского 
района Сырдарьинской области

69 990 872 сум

MOEI-RIDP-
SYR-W-24

Строительство стадиона с искусственным 
покрытием на территории школы №16 
в МСГ “Пахтакор”, школы №27 и школы 
№44 в МСГ “Бунёдкор” Баяутского 
района и школы №27 в МСГ “Кахрамон” 
Хавастского района Сырдарьинской 
области

47 907 897 сум

MOEI-RIDP-
SYR-W-25

Щебневание внутренних дорог в МСГ 
“Кайирма” (11 км) Хавастского района 
Сырдарьинской области

29 501 520 сум

MOEI-RIDP-
SYR-W-26

Строительство пешеходного моста 
в МСГ “Юксалиш”, реконструкция и 
текущий ремонт трубчатых переходов 
в МСГ “Дустлик” Баяутского района 
Сырдарьинской области

4 503 422 сум

Тендерные предложения должны быть доставлены по указанному адресу не 
позднее 16.00 (по ташкентскому времени) 3 апреля 2023 г., где они будут вскры-
ты в присутствии участников торгов, желающих принять участие в этом процес-
се. Запоздавшие предложения будут отклонены. Цены тендерных предложе-
ний должны быть указаны без НДС.

Адрес для подачи предложений:
Консалтинговый центр по организации тендерных торгов в строительстве. 
Адрес: Сырдарьинская обл. Гулистан г. ул. Ахтамова, дом, 30 (здание ИК 

СЭЗ, 1-этаж).
Факс: 67-227-64-42. Тел.: 67-227-64-48. E-mail: sirdaryotender20@gmail.com
Ответственный представитель консалтингового центра: Алишер Сангиров.

Туғилган кунингиз 
муборак бўлсин!

Март ойининг шу кунларида таваллуд 
айёмларини нишонлаётган

Ўзбекистон Республикаси Қурилиш ва уй-жой коммунал хўжалиги вазир-
лиги бош юрисконсульти Фарҳод Эсанбоев, 

Бухоро вилояти Қурилиш ва уй-жой коммунал хўжалиги бошқармаси ар-
хитектура ва режалаштириш топшириғини ишлаб чиқариш бўлими етакчи му-
тахассиси Мақсуд Рамазонов, бошқарма ҳузуридаги ишлаб чиқариш бўлими 
бош мутахассиси Нозим Яҳёев,

Қорақалпоғистон Республикаси, Амударё тумани қурилиш ва уй-жой ком-
мунал хўжалиги бўлими бошлиғи – туман бош архитектори Аҳмаджон Ражапов, 

Навоий вилояти, Навбаҳор тумани қурилиш ва уй-жой коммунал хўжалиги 
бўлими бошлиғи – туман бош архитектори Бунёд Жўрақулов, 

Сирдарё вилояти, Гулистон тумани қурилиш ва уй-жой коммунал хўжали-
ги бўлими давлат қонунларини назорат қилиш бўйича мутахассис архитектор 
Жасурбек Умаровларни таваллуд куни билан чин дилдан муборакбод этамиз.

Уларга сиҳат-саломатлик, узоқ умр, оилавий хотиржамлик, 
мустаҳкам соғлиқ тилаймиз!

Ургутликлар 
“Ташаббусли бюджет”нинг 

олдинги сафида
Ҳамза ШУКУРОВ,  “O‘zbekiston bunyodkori” мухбири. 

Республикамизда ошкоралик тамойилларига 
асосланиб, аҳолининг давлат миқёсидаги ишлардаги 
иштирокига жиддий аҳамият қаратилмоқда. Жумладан, 
фуқароларнинг бюджет маблағларидан фойдаланишга 
фаол аралашиши жойлардаги кўплаб муаммолар ечим 
топишига имкон яратмоқда. Бу эса юрт равнақига муносиб 
ҳисса қўшяпти. Шу мақсадда “Ташаббусли бюджет” 
дастурининг шаклланиши бу борадаги муҳим қадамдир.

Довруқ ва даромад манбаи
Муҳиддин МАҒЗУМОВ,  журналист. 

Наманган вилоятида бир қатор туризм ва маданий мерос 
объектлари борки, булар халқаро миқёсда эътироф этилган, 
танилган. Биргина “Ўн бир Аҳмад” зиёратгоҳи ҳақида 
гапирадиган бўлсак, гувоҳлардан бирининг айтишича, бир 
неча йил аввал шу масканга Франциядан уч нафар сайёҳ 
келган. Келгандаям йўл-йўлакай эмас, балки ахтариб, излаб 
келган. Айтмоқчимизки, донғи Европага қадар кетган 
зиёратгоҳнинг халқаро ва ички туризмдаги аҳамияти 
беқиёсдир. 

Сурхондарё сўлим гўшага 
айланмоқда

Ислом ИБОДУЛЛА,  “O‘zbekiston bunyodkori” мухбири.

Сурхондарё вилояти ўлкамизнинг жанубидаги сўнгсиз 
кенгликлару пурвиқор тоғлари, танти инсонлари 
билан ажралиб туради. Сўнгги йилларда вилоятда 
қурилиш жараёнлари янги босқичга кўтарилиб, ҳудуд 
мамлакатимизнинг энг сўлим гўшаларидан бирига 
айлантирилди. Ушбу ҳаракатлар шу кеча-кундузда ҳам 
давом эттирилиб, вилоятда янги бинолар фойдаланишга 
топширилиши анъана тусини олди. 

– Бунга опаларим сабаб бўлган, – деди 
у биз билан суҳбатда. – Холигул ва Сора 
опамлар маҳалламиздаги бир гуруҳ хо-
тин-қизлар билан биргаликда қурувчилик 
ташкилотида меҳнат қилишарди. Иш бе-
рувчилар ҳар куни тонгда автобусда олиб 
кетиб, кечқурун олиб келишар эди. Опа-
ларим ҳар доим меҳнат фаолиятидан мам-
нун кайфиятда юргани боис, уларга ҳавас 
қилганман. Мактабни тамомлашим билан 
уларнинг сафидан жой олдим.

Суҳбатдошимиз, агар разм солган 
бўлсангиз, қурилиш соҳасида ишлайди-
ган бир гуруҳ хотин-қизлар ҳақида фикр 
юритди. Демак, бу маҳаллада аёлларнинг 
қурувчилик билан машғуллиги янгилик 
эмас экан-да!

– Тўғриси, хотин-қизларнинг қури-
лишда меҳнат қилиши кўпчиликка эриш 
туюлади, – дея суҳбатга қўшилди маҳалла 
фаоли Ўғилой Мамасолиева. – Бироқ, ай-
рим йигитларни-да чарчатиб қўядиган бу 
жисмоний меҳнат тури билан нозик хилқат 
вакилларининг шуғулланиши маҳалла-
мизда одатий ҳолга айланган. Маҳалламиз 
туман марказидан бироз четда, қолавер-
са, адирлик ёнбағрида жойлашганлиги 
сабабли аҳолининг асосий тирикчилик 
манбаи чорвачилик ва деҳқончиликдан 
иборат бўлган. Тирикчилик учун фойда-
ли меҳнат билан банд бўлишни истаган 
бир гуруҳ хотин-қизлар ўша пайтларда-

ёқ қурувчилар гуруҳини ташкил этишган. 
Аёллар асосан сувоқчилик билан шуғул-
ланганлиги боис ишнинг энг масъулият-
ли жиҳатлари уларга боғлиқ бўлган. Аёл 
киши эмасми, ҳар бир ишга ҳам ижодий, 
ҳам масъулият билан ёндошганликлари 
боис ҳар гал сифатли иш топширганлар. 
Улар суваган девор шу қадар текис бўл-
ганки, тез орада талабгорлар сафи ортган. 
Яхши кадрлар ҳар доим қадрланган. Шу-
нинг учун аёллар гуруҳи қурилиш ташки-
лотига ишга қабул қилинган. Ўша даврда 
бошланган анъана ҳозир ҳам давом эт-
моқда. Айни пайтда маҳалламиздаги 200 
нафардан зиёд опа-сингилларимиз қури-
лиш соҳасида турли вазифаларни бажа-
ришади. Улар орасида Айногул Рисқулова 
меҳнаткашлиги, зиммасидаги вазифани 
сифатли адо этиши билан ажралиб тура-
ди.

Ҳеч бир ишнинг осони бўлмайди. Ай-
ниқса, қурилиш соҳасида меҳнат қилиш 
баъзан эркакларни ҳам толиқтириб қўяди. 
Аёл кишининг бу йўналишда меҳнат қили-
ши айтишга осон холос…   Ахир, йилнинг 
ҳар қандай фаслида, ҳар қандай об-ҳаво 
шароитида ҳали қуриб битказилмаган би-
нонинг деворини суваш, совуқ сувга қўл 
уриш, айтиш жоиз бўлса, фидойиликни 
ҳам талаб қилади. 

– Баъзан турмуш ўртоғим ишлашимга 
қарши бўлган, – дея хотирлайди Айно-

гул. – Боиси, фарзандларим ҳали ёш эди. 
Бошқа туманга қатнаб ишлашимга тўғри 
келган. Эрта кетиб, кеч келишим турмуш 
ўртоғимга ёқмаган. Қолаверса, ўзи ҳам 
қурувчи бўлгани боис мени оғир меҳнат-
дан ҳимоя қилишни хоҳлаган. Ана шундай 
 пайтда қайнонам жонимга оро кирган. 
Ишлашимга шароит яратиб берган.

Иш бор жойда турли вазиятларнинг 
юзага келиши табиий ҳол. Оғир меҳнат 
билан банд бўлган нозик кўнгил аёлнинг 
 ҳаётида учрайдиган бу каби ҳолатлар 
унинг руҳиятига қандай таъсир қилиши 
мумкин? Унинг бу соҳада меҳнат қилиши-
га нисбатан эътирозининг юзага келишига 
сабаб бўлмасмикин?

– Бир марта шундай ҳолат бўлган, – 
деди қаҳрамонимиз мийиғида кулимси-
раб. – Янги қурилиб, фойдаланишга топ-
ширилиши керак бўлган боғча биносида 
пардозлаш ишларини амалга оширдим. 
Деворни бўяшда раҳбарим тайинлаган 
ранглардан фойдаландим. Аксига олиб 
кўзланган натижа чиқмади. Бошқа ранг 
ҳосил бўлиб қолди. Ўшанда бошлиқла-
римнинг асабийлашиши, менга эътирозли 
нигоҳ билан қараши дилимни вайрон қил-
ган. Шундай бўлсада, улардан хафа бўл-
мадим, эртага бинони қабул қилиб олув-
чиларнинг кайфияти бузилишидан, яъни 
ишимни сифатли бажара олмаганимдан 
куюндим. Бироқ, хатони тўғрилашга вақт 

йўқ эди. Буни қарангки, ишни қабул қи-
либ олувчига деворнинг ранги ёқиб қол-
ди. Унинг миннатдорлиги дилимдан ўтган 
барча салбий фикрларни, афсус-надомат-
ларни ювиб ташлади.

Айногул Рисқулова, мана 24 йилдирки, 
шу соҳада меҳнат қилмоқда. Ҳозирда ўзи 
фаолият юритаётган “Марҳамат 112-қури-
лиш” МЧЖ таркибида Қўрғонтепа тума-
нида барпо этилаётган мактаб биносида 
пардозлаш ишларини амалга оширяпти. 
Бир йилда ўртача 5 та объектда меҳнат 
қилади. Демак, фаолияти давомида юзлаб 
биноларга сайқал берган. Пойтахтимиз-
даги “Tashkent City” ҳамда Сирдарё ви-
лоятидаги Сардоба қурилишларида ҳам 
иштирок этгани унинг меҳнатига берилган 
баҳодир. 

– Аслини олганда, бажарган ишимдан 
мамнун бўлган мижознинг яхши кайфия-
ти, бир оғиз “Раҳмат” деган сўзи мен учун 
юксак мукофотдир, – деди аёл миннат-
дор оҳангда. – Бироқ, куни кеча давлати-
миз томонидан “Дўстлик” ордени билан 
тақдирланишим умримнинг энг ёрқин 
лаҳзасига айланди. Тўғриси, пойтахтга 

кетаётганимда ҳам 8 март – Халқаро хо-
тин-қизлар кунига бағишланган тадбирда 
иштирок этар эканманда, шунга муносиб 
топишганига шукр, дея хурсанд бўлдим. 
Бироқ, орден топширишаётганда худди 
туш кўраётгандек ҳис қилдим ўзимни. Бу 
ҳақида ҳеч ким, ҳеч нима демагани учун 
бироз шошиб ҳам қолдим. Анчагача “Од-
дий сувоқчи аёл ҳам орден олиши, мам-
лакатимизнинг юксак эътирофига сазовор 
бўлиши мумкинми‽ ”, дея ҳайратландим. 
Буларнинг барчаси мамлакатимизда хо-
тин-қизларга бўлган эътиборнинг юксак-
лигидан далолатдир. 

Марҳамат туманидан қайтар эканман, 
савлат тўкиб турган биноларга разм сол-
дим. Улардаги ҳайбат, виқор, салобат ҳар 
қандай кишини хушёр тортишга ундайди. 
Мана шундай улкан ишлар чекка бир қиш-
лоқнинг содда, самимий, беғубор қалбли 
аёлларининг нозик бармоқлари ила бар-
по бўлганига сира ишонгинг келмайди. 
Аслида, бу нозик жусса жуда катта куч, 
ирода, матонат ва ғайрат-шижоатни ўзи-
да мужассам этганига Айногул Рисқулова 
мисолида гувоҳ бўлдим.

“КАСБИМДАН 
ҲЕЧ ҚАЧОН 

УЯЛМАГАНМАН”

Гулчеҳра опа ҳам Янгиҳаёт тумани 
Ободонлаштириш бошқармасининг сабр- 
тоқатли, меҳнатсевар ишчиларидан бири. 
Икки нафар фарзанднинг онаси. Ўзининг 
шижоати ва чидамлилиги билан корхона-
да эътибор қозонган аёллардан. Ҳозирги 
баҳор мавсумида Янгиҳаёт туманининг 
ободонлаштириш ишларида ўзининг иш-
билармонлиги билан ҳудуднинг ташқи  
 қиёфасини ўзгартиришга ҳисса қўшиб 
келмоқда. 

– Ўтган 2022 йилдан бери Янгиҳаёт 
тумани Ободонлаштириш бошқармасида 
ишлаб келаман, – деди Гулчеҳра Ёқубова. 
– Корхонада кўчат экиш, фаррошлик ва то-
залаш ишлари билан машғулмиз. Албатта, 
инсон ўтиб турган умридан мамнун бўлиши 
керак. Биз ҳам шундай инсонлар сирасига 
кирамиз. Ишхонамизда Тошкент вилоя-
тидан келиб ишловчилар учун алоҳида 
транспорт бириктирилган. Шу транспорт 
орқали уйимиздан шаҳарга қатнаймиз. 
Ўзим ҳам Қуйи Чирчиқ туманидан келиб 
ишлайман. Баъзилар ободонлаштиришда 
ишлайдиганлар учун нотўғри қарашда бў-
лишади. Лекин мен шу ишга кирганимдан 
бери бирор марта муаммога дуч келмадим. 
Корхонамиз аъзолари ҳам бир-бирига кў-
маклашиб келишади. Айримлар фарзанд-
ларининг яшаш ва ўқиши учун корхона 
томонидан кредитларга эга бўляпти. Ба-
рибир, ўқиб-ўрганишнинг, малакали инсон 
бўлишнинг ўрни бўлакча. 

Фарзанд камолини кўриш кишининг 
энг улуғ орзуларидан биридир. Гулчеҳра 
опанинг икки нафар фарзанди бугун уй-
ли-жойли, ўз касб-корига эга. Улар она-
сининг касбидан нолишмайди. Ризқнинг 
ҳалоллигию ҳақиқий меҳнат ортидан ке-
лишининг тарафдори. Албатта, ободон-
лаштириш тизимида ишлашнинг бир қан-
ча мушкулот-қийинчиликлари бор. Кўп 
ҳолларда оддий аҳоли билан тушунмов-
чиликлар кўзга ташланади. Бундай вази-
ятда соҳада иш олиб бораётганлар бироз 
мулзам бўлишлари табиий. Аммо кишида 
шундайин ҳис-туйғулар борки, улар баъ-
зан барча салбий туйғуларни бор бўйича 
босиб кетади. 

– Дарахт ёки гул эккан аёлни ҳамма 
бирдек эъзозлайди, – деди у. – Баъзан од-
дий аҳоли биздан норози бўлади. У ерни, 
бу ерни тозалашмапти, деган мазмунда 
иддао қилишади. Аслида биз ўз ишимизни 
ўз ўрнида қилишга одатланганмиз. Баъзан 

сув таъминоти ёки йўлсозлар кўча ва ҳу-
дудларда ишларни чала қолдириб кети-
шади. Уларнинг касрига ҳам биз қоламиз. 
Оддий маҳаллада ҳам қайси аёлнинг хона-
донида гулу райҳон бисёр бўлса, ўша киши 
ҳамманинг эътиборида бўлади. Ўзим ҳам 
гул экиш, парваришлашга жуда қизиқа-
ман. Ободонлаштириш ишларининг айрим 
қийинчиликлари ҳам шу хислатим туфай-
ли бироз аригандек бўлади. Ҳа, гул экиш 
бошқа нарса, аммо у эл-юрт чиройи учун 
бўлса, кишига айрича ифтихор бахш этади. 
Баъзан ўзимни шундай ифтихор соҳибаси-
дек ҳис этаман.

Инсон истеъмолчидир. Ҳар биримиз 
кун давомида шахсий истеъмолимиздан 
қолган чиқиндиларни йўл чеккалари, 
пана-бурчларга улоқтирамиз. Бу билан 
кимнингдир ишини мураккаблаштириб, 
ён- атрофнинг зарарланиб боришига са-
бабчи бўламиз. Бунда ободонлаштириш 
бошқармаларининг минглаб ишчиларини 
мисол қилишимиз мумкин. Аслида улар 
сабаб юрар йўлларимиз озода, ён-атрофи-
миз фаровон. Уларнинг меҳнатсеварлиги 
туфайли ҳам ҳар кунимиз БАҲОРДИР…  

“Баҳор биздан бошланади-да...” 
Ислом ИБОДУЛЛА,  “O‘zbekiston bunyodkori” мухбири.

Анвар ака ва Гулчеҳра опа Янгиҳаёт тумани Ободонлаштириш бошқармасининг оддий 
ишчилари. Улар шу кунларда йўл четига гуллар экиш ва суғориш билан машғул. Бошига 
офтобдан пана қилувчи бош кийим илиб олган оддий ҳайдовчи бўлмиш Анвар акани 
сўроққа тутдим. 
– Баҳорни бошлаб юборибсиз-ку, ака?! 
– Ҳа, ука, – деди у кўкрак кериб. – Баҳор биздан бошланади-да... 
Кўча-кўйни супуриб-сидириб, кўчатларни сувлаб юрган кишиларни кўрганингизда 
ичингиздан қандай ҳис кечади? Балки кимдир ачинар, кимдир куюнар, аммо уларнинг 
заҳматлари ортида ён-атрофимизнинг саришталигидан хабаримиз йўқ. Бундай 
кишиларнинг ҳаёти қизиқ ҳикояларга тўла, самимий ва паст-баланд сўқмоқлардан 
иборатдек кўринади...

ҲАЙДОВЧИЛИК – 
ПЕШОНАМГА 
БИТГАН КАСБ

Анваржон аканинг уловга меҳри 
бўлакча. Нега дейсизми? Чунки ўзи айт-
ганидек, унинг ризқи шу уловнинг ши-
наларига сочилган. Анваржон ака умр 
бўйи кўпдан-кўп ишга бел боғлади, аммо 
ҳеч бири оддий автомобиль каби ҳаёти-
нинг ажралмас унсурига айлана олмади. 
У киши орада касб-ҳунар техникумида 
пардозчилик ҳунарини ҳам ўрганди. Ўрта 
маълумотни тугатиб, қурилиш соҳасида 
биноларнинг ички ва ташқи қисмларини 
пардозлаш ишлари билан машғул бўлди. 
Кейинчалик мураккаб турмуш шартла-
ри ортида бозорда иш олиб борди. Сав-
до-сотиқ билан машғул бўлди. Шунда 
ҳам тайин ишини топа олмади. Бу ишлар 
унинг касалхонадаги тез ёрдам машина-
си, вақтли такси хизмати ҳамда автомо-
биль саройларидаги улкан уловларни 
бошқарганичалик завқ ва манфаат кел-
тирмади. 

– Мен 1977 йил Тошкент шаҳрининг 
Чилонзор туманида туғилганман, – деди 
Анваржон Ҳамдамов. – 2021 йилдан 
буён Янгиҳаёт тумани ободонлаштириш 
бошқармасида ҳайдовчи вазифасида 
ишлаб келяпман. Ҳозирги кунда ўзим 
Сергели туманида истиқомат қиламан. 
Ободонлаштириш бошқармасига ишга 
кирганимда корхонанинг кўп қисмлари 
янгидан қуриб битказилганди. Бу ҳам қўл 
келди. Яхши иш жойига эга бўлдим. Шу 
кеча-кундузда кўчатларни суғориш-сув-
лаш ишлари билан машғулмиз. Сув та-
шишга мўлжалланган автомобиллари-
миз ва бошқа техникалар вазифамизни 
бажаришда беминнат кўмакчи. Айтишим 

керак, техника менинг ҳаётимда алоҳида 
аҳамиятга эга. 

Анваржон ака илк марта 1998 йили 
тез тиббий ёрдам хизматида иш бошла-
ди. Аҳолининг тиббий хизматлардан 
фойдаланишида ўзининг ҳожатбарорли-
ги билан жонбозлик кўрсатиб, эътироф 
қозонди. Кейинчалик аввалги “Наврўз” 
автомобиль саройида йирик техника-
ларни бошқариб, йўловчи ташиш транс-
портларига техник хизмат кўрсатиш 
билан машғул бўлди. Узоқ йиллик иш 
фаолиятидан сўнг ҳайдовчилик билан 
шуғулланди. Бу давр оралиғида техника 
воситаларидан фойдаланиш бўйича кат-
та малакага эга бўлди. Аммо унинг ўрта 
маълумотига яраша алоҳида қурилиш 
ва коммунал соҳа учун бағишлаган умр 
йўли бор. 

– Бутун ҳаётим ҳайдовчилик билан 
узвий боғланиб кетди, – деди қаҳрамо-
нимиз. – Айтишим керакки, 2010-2020 
йиллар оралиғида кўп қаватли уйларга 
хизмат кўрсатиш ширкатида сантехник 
вазифасида иш олиб бордим. Ўша пайт-
лари кўп қаватли уйларнинг ички сув 
таъминоти қувурларидан тортиб, электр 
симларигача бўлган коммунал муаммо-
ларни бартараф этдик. Авваллари бу 
соҳада ишлаш жуда қийин эди. Ойликлар 
жуда оз, иш эса мураккаб. Ҳозирда ўзим 
ишлаётган корхонада 30 нафарга яқин 
ҳайдовчи бор. 5 та сув ташувчи улов, 4 
та самосвал, 1 та минора, экскаватор, 
трактор ва 2 та автобусимиз бор. Булар 
бугунги баҳор мавсумида суғориш, кўчат 
экиш каби ишларда катта ёрдамчимизга 
айланди. 

Зиё СИРОЖ,  “O‘zbekiston bunyodkori” мухбири.

Ёшлигида ким ҳам орзу қилмайди, дейсиз! Айниқса, қизлар бу борада анча фаол бўлиши бор 
гап. Кимдир ўқитувчи бўлишни хоҳласа, бошқа биров шифокор касбини эгаллашни истайди. 
Бироқ, сувоқчи бўламан, деган қиз (ўғил бола эмас, айнан қиз бола)ни кўрганмисиз? Марҳамат 
туманидаги Оқбош маҳалласида яшовчи Айногул Рисқулова ҳали мактаб ёшидаёқ ўз 
келажагини қурувчилик соҳасида, деб билган. 

НОЗИК ЖУССАДАГИ
КАТТА ИРОДА


